
Ресми қайта қаржыландыру ставкасы туралы  
«Қазақстан Республикасының Ұлттық Банкі туралы» Қазақстан 

Республикасының Заңына сəйкес Қазақстан Республикасы Ұлттық 
Банкінің Басқармасы 2008 жылғы 1 қазаннан бастап Қазақстан 
Республикасы Ұлттық Банкінің ресми қайта қаржыландыру ставкасын 
бұрынғы деңгейінде сақтай отырып, жылдық 10,5% деңгейінде белгілеуге 
қаулы шығарды.  

Ресми қайта қаржыландыру ставкасының 10,5% деңгейінде сақталуы 
Ұлттық Банктің инфляциялық қысымды төмендетудегі сенімділігін 
көрсетеді жəне қаржы нарығы үшін нарықтағы ахуалды тұрақтандыру 
туралы белгі болып табылады.  

Ағымдағы жылдың қалған айларында Ұлттық Банк айлық инфляция 
деңгейін 2007 жылғы тиісті көрсеткіштермен салыстырғанда төмен болады 
деп күтуде.  Бұл жылдық инфляцияның 2008 жылдың аяғына дейін едəуір 
баяулауына, 2009 жылы кейіннен одан əрі төмендей беруіне себепші 
болады. 

Ресми қайта қаржыландыру ставкасы соңғы рет 2008 жылғы 1 
шілдеден бастап төмендеді.  

 


